
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республика водзын торъя заслугаясысь спортсменъяслы нэм чöжся быд тöлысся сьöм йылысь " Коми Республикаса Оланпас олöмö пöртöм вылö мераяс йылысь

"Коми Республика водзын торъя заслугаясысь спортсменъяслы нэм чöжся быд тöлысся сьöм йылысь" Коми Республикаса Оланпас олöмö пöртöм могысь Коми Республикаса Правительство шуис:

1. Вынсьöдны Коми Республика водзын торъя заслугаясысь спортсменъяслы нэм чöжся быд тöлысся сьöм индан да мынтан пöрадок содтöд серти.

2. Коми Республикаса сьöм овмöс министерстволы индöм ногöн сетны "2007 во вылö Коми республикаса республиканскöй бюджет йылысь" Коми Республикаса Оланпасö вежсьöмъяс пыртöм йылысь тайö шуöмсö олöмö пöртöмкöд йитчöм вöзйöмъяс.

3. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.

Коми Республикаса Юралысь                                                     В.Торлопов

Сыктывкар

2007 вося июнь 14 лун

118 №
ВЫНСЬÖДÖМА
Коми Республикаса Правительстволöн 

2007 во июнь 14 лунся 118 №-а шуöмöн

(содтöд)

Коми Республика водзын торъя заслугаясысь спортсменъяслы нэм чöжся быд тöлысся сьöм индан да мынтан
ПÖРАДОК

1. Тайö Пöрадоксö лöсьöдöма "Коми Республика водзын торъя заслугаясысь спортсменъяслы нэм чöжся быд тöлысся сьöм йылысь" Коми Республикаса Оланпас олöмö пöртöм могысь да сійö регулируйтö спортсменъяслы, кодъяслöн эмöсь Коми Республика водзын торъя заслугаяс, нэм чöжся быд тöлысся сьöм индöм да мынтöм кузя юалöмъяс (водзö – спортсменъяс).

2. Нэм чöжся быд тöлысся сьöм индöм йылысь решение примитö Коми Республикаса Правительство.

3. Нэм чöжся быд тöлысся сьöм индöм вылö спортсменъяс сетöны Коми Республикаса спорт, туризм да мортöс ёнмöдан агентствоö (водзö – Агентство) татшöм документъяс:

1) Коми Республикаса Юралысь ним вылö нэм чöжся быд тöлысся сьöм индöм йылысь шыöдчöм;

2) мортöс эскöдысь документ;

3) "Россияса нимöдана спорт мастер" либö "СССР-са нимöдана спорт мастер" спорт ним эскöдысь эскöданпас;

4) спорт кузя результатъяс эскöдысь документъяс (Спорт да мортöс ёнмöдан федеральнöй агентствосянь справка либö спорт кузя ставроссияса федерациясянь справка, мукöд);

5) оланін местасянь справка (сетсьö быд во, а сідзжö сэк, кор вежсьö оланін местаыс).

4. Агентство лöсьöдö быд спортсмен вылö делö, кытчö пырöны нэм чöжся быд тöлысся сьöм индöм йылысь либö сійöс сетны öткажитöм йылысь решение примитöм вылö колана документъяс.

Гражданинöн сетöм документъяслысь копияяссö вöчö да эскöдö Агентство.

Сэк, кор документъяссö мöдöдöны пошта пыр, тайö Пöрадоклöн 3 пунктса 2 – 4 подпунктъясын индöм збыль документъясыслöн копияясыс эскöдсьöны гражданинöн нотариус пыр. Документъяс сетан луннас лыддьыссьö Агентствоöн найöс пöлучитан луныс. 
5. Агентство водзвыв видлалö нэм чöжся быд тöлысся сьöм индöм йылысь шыöдчöмсö тайö Пöрадокса 3 пунктын лыддьöдлöм документъяс воан лунсянь 10 лун чöжöн.

Нэм чöжся быд тöлысся сьöм индöм йылысь шыöдчöм водзвыв видлалöм вылö Агентство котыртö комиссия.

Тайö Пöрадокса 3 пунктын индöм документъяс видлалöм бöрын комиссия дасьтö нэм чöжся быд тöлысся сьöм индöмын позянлун (индöмын öткажитöм) йылысь кывкöртöд, мый оформитсьö протоколöн.

Сэк, кор нэм чöжся быд тöлысся сьöм индöмын öткажитöны, Агентство 7 лунöн гижöмöн юöртö спортсменöс та йылысь öткажитöмын помкасö индöмöн.

6. Нэм чöжся быд тöлысся сьöм индöм йылысь комиссиялöн кывкöртöд лоö подулöн, медым Агентство вермис дасьтыны Коми Республикаса Правительстволысь тшöктöм бала, мый индöм пöрадок серти сетсьö Коми Республикаса Юралысьлы.

7. Нэм чöжся быд тöлысся сьöм индöм йылысь Коми Республикаса Правительствоöн примитöм тшöктöмыс мöдöдсьö Агентствоö, медым котыртны удж спортсменлы нэм чöжся быд тöлысся сьöм мынтöм кузя.
8. Агентство гижöмöн юöртö спортсменöс Коми Республикаса Правительствоöн нэм чöжся быд тöлысся сьöм индöм йылысь тшöктöм примитöм йылысь тайö решение пöлучитан лунсянь 7 лунöн.

9. Нэм чöжся быд тöлысся сьöмсö Агентство мынтö Коми Республикаса Правительствоöн нэм чöжся быд тöлысся сьöм индöм йылысь тшöктöм примитан лунсянь.

10. Нэм чöжся быд тöлысся сьöм дугдöны мынтыны сэк, кор:
спортсменыс, кодлы индöма нэм чöжся быд тöлысся сьöм, сетö шыöдчöм;

спортсменöс киритöны Коми Республика мутасын оланін места серти пасъян учётысь;

спортсменыс кувсьö;

öні уджалысь спортсменсö либö тренерсö, кор спортсменыс нуöдö тренерскöй удж, дисквалифицируйтöны, сы лыдын Антидопингöвöй комиссиялöн решение серти антидопингöвöй правилöяс торкöмысь;

спортсменлысь босьтöны спорт нимсö да (либö) спорт наградасö, мый серти вöлі сетöма нэм чöжся быд тöлысся сьöм индöм вылö право;

сюрисны абу збыль юöръяс либö документъяс, кутшöмъяс вöліны подулöн нэм чöжся быд тöлысся сьöм индöм вылö;
вынсяліс мыж вöчöмысь ёрдöн мыждан приговор.

11. Нэм чöжся быд тöлысся сьöм мынтöм дугöдöм йылысь решение примитö Коми Республикаса Правительство.

Нэм чöжся быд тöлысся сьöм оз кутны мынтыны сійö тöлысь бöрын локтан тöлыссянь, кор лоисны лöсялана помкаясыс.

Нэм чöжся быд тöлысся сьöм мынтöм дугöдöм йылысь Коми Республикаса Правительствоöн примитöм решение йылысь Агентство юöртö спортсменлы, кодлы эз кутны мынтыны нэм чöжся быд тöлысся сьöмсö, тайö решениесö пöлучитан лунсянь 7 лун чöжöн.

Сьöм, мый ковтöг мынтöма спортсменлы нэм чöжся быд тöлысся сьöм индöм вылö подулöн лоысь абу збыль юöръяс либö документъяс сетöм вöсна, а сідзжö помкаяс дзебöм вöсна, мый серти дугдöны мынтыны, бергöдсьö спортсменлысь законодательствоöн индöм пöрадок серти.

12. Нэм чöжся быд тöлысся сьöм индöмкöд да мынтöмкöд йитчöм вензьöмъяс видлавсьöны законодательствоöн индöм пöрадок серти.

вудж. Исакова

4 714 пас 

